
Folketingimut lIaasortap Doris Jakobsenip Naalakkersuisunit 
sulinngiffeqarallarnissaa pillugu § 37 naapertorlugu apeqqummut nr. 042-imut 
akissut. 

Asasara Juliane Henningsen 

Folketingimut lIaasortap Doris Jakobsenip Naalakkersuisunit sulinngiffeqarallarnissaa 
pillugu Inatsisartut suleriaasianni § 37 naapertorlugu Naalakkersuisunut arlalinnik 
apeqquteqarputit. Apeqqut uannut akisassanngortinneqarsimavoq, suliaq 
Naalakkersuisut siulittaasuattut suliassarigakku . 

Apeqqutigineqartunut akissutikka ataani tulleriiaarlutik allassimapput. 

Apeqqut: 
Doris Jakobsenip folketingimi ilaasortatut suliaminik aallussiniarnera pissutigalugu 
Naalakkersuisuniit sulinngiffeqarneranut tunngatillugu Inatsisartut Naalakkersuisullu 
pillugit Inatsisartut inatsisaanni nassuiarneqarsimasutut patsisaasut pingaarnerit 
Naalakkersuisunit nassuiaqquneqarput. 

Akissut: 
Peqqissutsimut tunngasut pissutaasulluunniit allat pingaarutillit kingunerisaannik 
Naalakkersuisunut ilaasortatut sulinngiffeqarallarnissamik qinnuteqaatit 
Naalakkersuisut Siulittaasuata akuerisinnaavai. Tamanna Inatsisartut 
Naalakkersuisullu pillugit Inatsisartut inatsisaanni nr. 26-mi, 18. november 2010-
meersumi § 24, imm. 1-imi allaqqavoq. 

Inatsisinut nassuiaatit naapertorlugit taaguut sulinngiffeqarneq tassaavoq piffissami 
killilimmi suliassanik isumaginninngikkallarnissaq Naalakkersuisunut ilaasortap 
nammineq qinnutigisimasaa. 

Naalakkersuisunut ilaasortaq Folketingimut ilaasortatut qinikkatut suliassaminik 
isumaginninniarluni piffissap ilaani sulinngiffeqarallarnissamik kissaateqarpat 
taamaattumillu sulinngiffeqarallarneq taama ittoq inatsimmi atuuttumi 
tunngavigineqartut naapertorluarlugit pip pat isumaqarpunga 
sulinngiffeqarallarnissamik nalunaaruteqarnissamut piumasaqaatit 
naammassineqarsimasut. 

Apeqqut: 
Naalakkersuisunut ilaasortat sulinngiffeqartitaasinnaanerannut massakkut 
siunissamilu pingaarnertut patsisaatinneqarsinnaasutut isigineqartut 
Naalakkersuisunit nassuiaqquneqarput. 

Akissut: 
Pissutsit Naalakkersuisunut ilaasortatut suliassanik isumaginninngikkallarnermut 

sulinngiffeqarallarfiusumut siunissami tunngavilersuutaasinnaasut pingaarutilimmik 
pissutigisaat naammattumik inaarutaasumillu taagorneqarsinnaasorinngilakka. 

Sulinngiffeqarallarnissamik qinnuteqarneq Naalakkersuisut pillugit inatsimmi 
atuuttumi tunngavigineqartunut atatillugu aalajangersimasumik immikkullu 
naliliiffigineqartuassaaq. 

Apeqqut: 
Doris Jakobsenip Naalakkersuisunit sulinngiffeqartitaanissaanut Naalakkersuisut 
Siumullu Siulersuisuunerisa siulittaasuat qinnutiginnissimasuunersoq 
upperna~aqquneqarpoq? 

Akissut: 
Taamatut oqartoqarnera uppernarsarsinnaanngilara. 

Neriuppunga qulaani allassimasuni akissutigisakka sukumiisuusorissagitit 

naammagalugillu. 

Inussiarnersumik inuulluaqqusillunga 

~~ 
Kim Kielsen 

